
Annunziata Galea mart John Galea, Georgina mart Grazio sive
Horace Caruana, u Nazzarena mart Joseph Grima, u I-imsemmija
John Galea, Grazio Caruana u Joseph Grima ghal kull interess li
talvolta jista’ jkollhom

V.

Carmen sive Marika Borg u Emanuel Borg

[I-Qorti:

1. Dan huwa provvediment dwar talba maghmula mill-atturi appellati
frikors taghhom tal-15 ta’ Lulju 2019, li bih u ghar-ragunijiet hemm
imfissra, talbu li din il-Qorti tawtorizza |-ezekuzzjoni provvizorja tas-
sentenza moghtija mill-Prim’Awla tal-Qorti Civili fl-4 ta’ Gunju, 2019, fil-
kawza fl-ismijiet premessi u/jew li tordna li |-appell tal-intimati mill-

imsemmija sentenza jitgieghed ghas-smigh b’urgenza;

2. B’risposta mressga minnhom fid-9 ta’ Settembru, 2019, I-intimati
appellanti lagghu ghat-talbiet tal-atturi billi iddikjaraw li, safejn it-talba
tirrigwarda s-smigh minghajr dewmien tal-appell, ma kellhom I-ebda
oggezzjoni. Madankollu, safejn it-talba tirrigwarda |-ezekuzzjoni
provvizorja tas-sentenza, huma kienu geghdin jopponuha ghaliex jghidu
li din it-talba saret irritwalment ladarba I-atturi rikorrenti kienu diga ressqu
talba bhal quddiem I-ewwel Qorti u kienet ¢ahditha. Jghidu wkoll li -atturi
ma jaghtu l-ebda raguni tajba ghaliex din il-Qorti jmissha tilga’ t-talba
taghhom u tawtorizza |-ezekuzzjoni provvizorja tas-sentenza appellata.
Ghall-kuntrarju, I-intimati appellanti jghixu fil-post mertu tal-kaz u t-talba
ghall-ezekuzzjoni provvizorja tas-sentenza bl-ghoti tac-cwievet tal-
imsemmi post lill-atturi appellati jikxifhom ghall-pregudizzju li jikkonsisti fl-
ghibien tal-privatezza taghhom u periklu ghas-sigurta u Il-inkolumita
taghhom u ta’ hwejjighom. Jaghlqu billi jghidu li I-atturi ma ressqu |-ebda
garanzija ghall-hlas tad-danni u I-imghax kif jitolbu I-Artikolu 266(8) u (9)

tal-Kapitolu 12 tal-Ligijiet ta’ Malta;

3. Semghet it-trattazzjoni tal-avukati tal-partijiet;

4. Rat l-atti tal-kawza safejn rilevanti ghall-kwestjoni tallum;

5. Rat id-degriet taghha tat-3 ta’ Dicembru, 2019, |i bih halliet ir-rikors

ghal-lum ghall-provvediment fin-nuggas ta’ xkiel;

Ikkunsidrat:

6. llli bit-talba taghhom, I-atturi appellati geghdin jitolbu li din il-Qorti
twettaq provvizorjament is-sentenza moghtija mill-Prim’Awla tal-Qorti
Civili fl-4 ta’ Gunju, 2019, fl-atti tal-kawza fl-ismijiet premessi?, li biha u
ghar-ragunijiet hemm imfissra, laqghet it-talbiet taghhom biex jinghataw

LN 1]

acc¢ess ghall-fond bl-isem ta’ “Sunshine Nursery”, fi Triq I-Gherien il-Hida,
fil-limiti ta’ San Pawl il-Bahar, u ordnat lill-intimati appellanti li jaghtuhom
kopja ta’ kull cavetta jew sokor tal-fondi kollha formanti parti mill-istess
fond fi zmien tletin (30) jum, u awtorizzathom biex, f'’kaz li I-intimati jongsu
li jwetqu dak lilhom ordnat fis-sentenza, l-atturi jkunu jistghu jbiddlu ¢-

cwievet tal-istess post. L-intimati appellanti jghixu fil-post. L-intimati

appellanti ressqu appell mill-imsemmija sentenza fil-21 ta’ Gunju, 2019;

7. lli huwa stabilit li fis-sistema legali taghna (ghall-kuntrarju ta’ dak li
kien jghodd sal-1963), sentenza moghtija li ma tkunx saret gudikat ma
tistax tkun ezegwita provvizorjament jekk mhux bil-permess tal-Qorti.
F'dan ir-rigward, il-Qrati qiesu li “il-Qorti hawnhekk ma ghandha
guddiemha ebda presunzjoni li s-sentenzi bhala regola ma jistghux jigu
esegwiti jew xi ‘desideratum’ f'dan is-sens, ghaliex sentenza ta’ Qorti tal-
ewwel grad, ghalkemm mhix gudikat, hija dejjem konkluzjoni tal-Qorti fuq

il-kaz u tiswa izjed minn sempli¢i argumenti. Kieku ma kienx hekk ma

1 Rik. Nru. 870/18GM

kinitx tinkiteb id- disposizzjoni in kwistjoni. 1l-ligi... tghid biss li s-sentenzi
li ma ghaddewx in gudikat mhumiex esegwibbli minnhom innifishom u
jirrikjedu dikjarazzjoni specjali biex isiru esegwibbli imma fejn il-Qorti tkun
sodisfatta li hemm aktar pregudizzju jekk is-sentenza ma tigix esegwita
allura s-sentenza tal-ewwel grad issir ekwipollenti ghal wahda finali salv
li fl-ewwel kaz Il-esegwibilita tkun provvizorja mentri fit-tieni tkun

definitiva”?;

8. llli fid-dawl ta’ dak li ghadu kemm issemma, ma hemm |-ebda dubju
li s-sentenza miksuba favur I-atturi appellati hija titolu ezekuttiv. Bil-fatt i
l-intimati appellaw minnha, inzammet ghalissa |-ezegwibbilita taghha
minhabba [i l-appell iwaggafha milli ssir gudikat sakemm tinghata s-
sentenza ahharija jew sakemm I-intimati ma jabbandunawx I|-appell
taghhom?. I|zda I-ligi taghti li, fic-Cirkustanzi xierga, sentenza tal-ewwel
istanza li minnha jkun sar appell tista’ tkun ezegwita b’mod provvizorju
jekk kemm-il darba ssir talba fdan ir-rigward minn min tkun inghatat
favurih is-sentenza appellata. Tista’ ssir talba wkoll taht din id-
dispozizzjoni tal-ligi biex tintalab |-ezekuzzjoni parzjali provvizorja ta’

sentenza*;

2 P.A. 10.6.1964 fil-kawza fl-ismijiet Formosa utrinque (Kollez. Vol: XLVII1.ii.1033)
$P.A. TM 20.3.2003 fil-kawza fl-ismijiet Heritage Estates Ltd vs Avukat Victor Ragonesi
4 App. Civ. 10.5.2005 fil-kawza fl-ismijiet Martin Ciappara vs Moira Ciappara

9. llli dwar il-kwistjoni mgajma mill-intimati rigward ir-ritwalita tat-talba
tal-lum, il-Qorti tinnota li |-atturi kienu tassew ressqu talba bhal din gqabel
ma nghatat is-sentenza appellata. L-ewwel Qorti ma laqghethiex ghaliex
ma kinitx tressqget b’rikors imma b’talba bil-fomm wagqt is-smigh. 1¢-¢ahda

tat-talba saret fis-sentenza appellata;

10. i I-Qorti jidhrilha li I-pregudizzjali mgajma mill-intimati dwar ir-
ritwalita tat-talba tallum hija misthoqqa. Minn gari tad-dispozizzjonijiet tal-
Artikolu 266 tal-Kapitolu 12 tal-Ligijiet ta’ Malta, jidher li t-talba biex
sentenza tkun ezegwita provvizorjament tista’ ssir jew quddiem |-ewwel
Qorti (imgar jekk gabel I-ghoti tas-sentenza taghha) jew quddiem din il-
Qorti jekk kemm-il darba ma tkunx saret talba bhalha quddiem I-ewwel
Qorti. Jekk il-parti taghzel li tressaq tali talba quddiem I-ewwel Qorti, ma
jinghatalhiex li terga’ tressagha quddiem din il-Qorti wkoll. Din il-fehma
tohrog mid-diversi dispozizzjonijiet tal-imsemmi artikolu li jixhdu i I-
procedura ghat-talba tal-ezekuzzjoni provvizorja ta’ sentenza huwa
wiehed u ma jittenniex. Huwa minnu li I-ligi tghid li din il-Qorti ghandha s-
setgha li, fug talba Ii ssirilha, tikkonferma, tbiddel jew thassar
provvediment tal-ewwel Qorti dwar |-ezekuzzjoni provvizorja ta’ sentenza
moghtija minnha®, imma dan jghodd biss safejn l-ewwel Qorti tkun

lagghet it-talba ghall-ezekuzzjoni provvizorja. ll-ligi ma tghidx li din il-Qorti

5 Art. 266(4) tal-Kap. 12

tista’ terga’ ssirilha talba ohra biex terga’ tqis mill-gdid talba bhal din jekk

kemm-il darba talba ohra bhalha maghmula gabel ma tkunx intlagghet;

11. llli ghalhekk, il-Qorti ssib li t-talba tal-atturi appellati saret b’'mod

irritwali u ma tistax tkun megjusa minn din il-Qorti;

Decide

12. Ghal dawn ir-ragunijiet, il-Qorti gieghda taqta’ u tiddeciedi billi:

Tichad it-talba tal-atturi appellati biex is-sentenza appellata moghtija
mill-Prim’Awla tal-Qorti Civili fl-4 ta’ Gunju, 2019, tista’ tkun ezegwita
b’mod provvizorju. Fi¢-cirkostanzi, l-ispejjez marbuta ma’ dan I-episodju

jibqghu bla taxxa bejn il-partijiet.

Joseph Azzopardi Joseph R. Micallef Tonio Mallia
Prim Imhallef Imhallef Imhallef

Deputat Registratur
mb



